
Kuala Lumpur: Datuk Seri
Anwar Ibrahim meminta Ketua
Pembangkang,  Datuk  Seri

Hamzah Zainuddin menunjuk-
kan bukti jika benar dakwaan
beliau, kononnya Ahli Parlimen
Kuala Kangsar, Datuk Iskandar
Dzulkarnain Abdul Khalid di-
ugut supaya menyokong Keraja-
an Perpaduan.

Sambil menafikan dakwaan di-
buat Hamzah itu, Perdana Men-

teri berkata tuduhan dibuat itu
suatu yang serius dan sepatutnya
dibuat laporan untuk disiasat.

“Kalau dia (Hamzah) ada bukti
dia kena bawa. Tapi apa lagi dia
nak kata. Yang saya tahu saya
belum jumpa, belum hubungi
dan saya tak hantar wakil. Tak
tahu siapa yang ugut.

“Kalau ada bukti (mengenai
dakwaan Ahli Parlimen diugut)
kena keluarkan dan jangan pakai
bebal saja. Dan kalau ada (ugu-
tan), ini satu tuduhan serius. Dia
patut bawa laporan dan biar ada
siasatan,” katanya.

Beliau berkata demikian ke-
pada media selepas menyampai-
kan ucapan pembukaan dan me-
rasmikan Simposium Laluan Ke
Arah Kesejahteraan Lebih Baik
Untuk Malaysia di sini, sema-
lam.

Sebelum ini Hamzah mendak-
wa Ahli Parlimen Kuala Kangsar
diugut supaya menyokong kera-
jaan dan sekiranya enggan, akan

didakwa atas kesalahan rasuah.

Setiausaha Agung Perikatan Na-
sional (PN) itu berkata, tindakan
menakut-nakutkan Iskandar
Dzulkarnain dipercayai bertuju-

an bagi mendapatkan sokongan
supaya Kerajaan Perpaduan
kembali memperoleh sokongan
dua pertiga majoriti di Parli-
men.

Hamzah mendakwa, pada 1 Ok-
tober lalu, Iskandar Dzulkarnain

Bekas Pengarah AADK Sarawak
diumum calon GPS DUN Jepak

Bintulu: Bekas Pengarah Agensi Anti Dadah Kebangsaan
(AADK) Sarawak, Iskandar Turkee diumumkan sebagai calon
bagi mewakili Gabungan Parti Sarawak (GPS) pada Pilihan
Raya Kecil (PRK) Jepak, 4 November ini.

Pencalonan Iskandar, 54, diumumkan okeh Premier Sarawak
yang juga Pengerusi GPS, Tan Sri Abang Johari Abang Openg

di Bintulu, semalam.

Abang Johari berkata, Iskandar calon tepat bagi mengisi
kekosongan kerusi Dewan Undangan Negeri (DUN) Jepak su-
sulan kematian penyandang, Datuk Talib Zulpilip, 15 Septem-

ber lalu.

dibawa bertemu seorang pegawai
tertinggi Suruhanjaya Pencega-
han Rasuah Malaysia (SPRM) di
sebuah hotel di Damansara dan
diugut akan didakwa atas kesa-
lahan rasuah jika enggan me*
nandatangani kenyataan media
yang disediakan lebih awal un-
tuk menyokong kerajaan.

Dalam pada itu, Perdana Men-
teri mengucapkan terima kasih
terhadap Iskandar Dzulkarnain
yang menyatakan sokongan ke-
pada Kerajaan Perpaduan.

“Saya belum menghubungi dia,
telefon untuk berjumpa. Tapi li-
hat dari kenyataan dia saya ucap
terima kasihlah dia beri soko-
ngan.

“Soal dia nak kekal dengan PN
itu keputusan dia. Tetapi saya
fikir kalau orang lihat umpama-
nya apa yang kita cuba lakukan
dan dasar ekonomi dan mera-
kyatkan. Jadi, sepatutnya dia ba-
gi satu dukungan yang baiklah,”
katanya.

